
Kontakizuna: hiru osagai
eta zenbait adizki

Pello Esnal

Artikulu honetan, kontakizuna dugu gai orokor: kontakizuna iraganean.
Eta kontakizunaren baitan, honen hiru osagai landuko ditugu; eta, zeha-
tzago esanda, nola jokatzen duten adizkiek osagai horien eraketan.

Hiru dira osagaiak: 1) gertaerak edo lehen planoa (eta lehen-lehenengo
planoa), elkarrizketak aparte utzita, 2) markoa (eta, markoaren baitan,
bigarren planoa eta gertaera zaharrak) eta 3) iruzkinak. Adizkietan,
berriz, esaldi nagusietako adizki jokatuak soilik izango ditugu kontuan;
beraz, azterketa honetatik kanpo geratzen dira, oraingoz, adizki ez-joka-
tuak eta mendeko esaldietakoak.

Testu errealez baliatuko gara kontzeptuak azaldu eta adibidez hornitze-
ko. (Errazago erabili ahal izateko, zenbatu egin ditugu lerrokadak.) Hiru
testu dira: 1) Joxe Migel Barandiaranek jasotako “Martixio asmatzailea”
ipuina, 2) Iñaki Alkainen Gerrateko ibilerakliburutik hartutako “Nafa-
rreteko mendigainean” pasartea eta 3) Juan Mari Irigoienen Udazkena-
ren balkoitikeleberriaren hasiera. Bibliografian datoz, hain zuzen, hiru
testu horiei buruzko xehetasun gehiago. Gainera, “Makilakixki” ipuin
ezagunaren pasarte txiki bat ere erabiliko dugu.

Bibliografian, era berean, kontsultatutako liburu batzuen berri ere ema-
ten dut, gai hauek sakondu nahi dituenarentzat. Izan ere, lehen hurbilke-
ta besterik ez da artikulu honetakoa; eta idatzi ere, ahalik eta soilen idatzi
dut. Beste baterako gelditzen dira, batetik, hemen azaldutakoak xeheago
azaltzea eta ñabarduretan sartzea eta, bestetik, azaldu gabekoak ere lan-
tzea eta baita aplikazio didaktikoak egitea ere.

Lau puntu ditu artikuluak. Hiru lehenengoetan, banan-banan landuko
ditugu kontakizunaren hiru osagai horiek. Laugarrenean, berriz, landuta-
ko adizkien berri jasoko dugu. Ondoren dator bibliografia.

Gertaerez osatzen dira kontakizunak. Gertaerak dira kontakizunen gai
nagusi eta ezinbestekoak. Ez dago gertaera gabeko kontakizunik.

Hizkuntz formen aldetik ikusita, berriz, adizki jakin bat erabiltzen dugu
gertaerak kontatzeko. Ikus dezagun.

Gertaerek osatzen dute kontakizunaren lehen planoa. Horregatik erabili
ohi da lehen planoa terminoa, horietaz hitz egiterakoan. Beste batzuek,
dena den,irudi terminoa ere erabiltzen dute.

Lehen plano hau marrazteko, adizki jakin batez baliatzen gara. Hona
hemen, “Martixio asmatzailea” ipuinean, letrakera lodiz nabarmenduta.

Martixio asmatzailea

1 Herritxo batean, Martixio izeneko zapatari txiki bat bizi zen.

2 Oso langilea zen, baina zapatari txarra. Ez zuen inoiz zapatarik behar
bezala konpontzen. Azkenerako, lanik gabe geratu zen. Inork ez zion
zapatarik eramaten konpontzeko. Eta ez zuen jateko hainbat ere ira-
bazten. Oso pobre bizi zen Martixio zapataria.

3 Egun batez, eskale bat joan zenMartixioren etxera. Tan-tan, atea jo
zuen.

4 –Nor zara? Zer nahi duzu? –galdetu zionMartixiok.

5 –Eskale bat naiz. Hiru egun hauetan ez dut ezer jan. Mokadutxo
baten eske nator.

6 Martixiok ogi bat besterik ez zeukan etxean. Baina bihotz oneko
gizona zen eta oso-osorik eman zioneskaleari.

7 Eskaleak buruan zeukan kapela eman zionhau esanez:

8 –Tori kapela hau. Hori buruan jantzita daukazun bakoitzean, gauza
guztiak asmatzeko gai izango zara.

9 Handik aurrera oso famatu bihurtu zen Martixio. Jende guztiak hari
buruz hitz egiten zuen; gauza guztiak asmatzen baitzituen. Harriturik
zeuden denak gizontxo haren jakinduriaz.

10 Erregeak ere jakin zuen zein asmatzaile ona zen Martixio. Eta bere
jauregira deitu zion. Bazeukala gizon huraxe ezagutzeko gogoa esan
zuen. Gizontxo hari buruz jendeak esaten zuena egia ote zen jakin
nahi zuen erregeak.

11 Pozik joan zenMartixio erregearen jauregira. Gizon pobrea zenez,
horrelako leku dotoreetan inoiz sartu gabe zegoen. Baina ez zuen
uste ezer asmatu beharko zuenik eta kapelarik gabe joan zen.

1. Gertaerak

1.1. Gertaerak: lehen
planoa

12 Erregeak lehenengo proba jarri zion . Oso proba xelebrea, gainera.

13 Kaxa itxi bat jarri zion Martixiori aurrean. Kaxa hura kakaz beterik
zegoen.

14 –Ea, Martixio! Asmatuko al zenuke kaxa honen barruan zer dagoen?
–galdetu zionerregeak.

15 Martixiok ez zuen halako galderarik espero eta larritu egin zen; ez
baitzeukan kapelarik buruan. Eta Martixiok, larritzen zenean, “kaka
zaharra” esateko ohitura zeukan.

16 Martixio isilik egon zendenbora luzez kaxaren aurrean. Nola asma-
tuko zuen, ba, han barruan zer zegoen, ez zeukan kapelarik eta? Gero
eta larriago zegoen. “Kaka zaharra”,esan zuenhaserreturik.

17 Erregeak kaxa irekitzeko agindu zuen. Barruan kaka zegoela ikusi
zutenean, harriturik geratu ziren han zeuden guztiak.

18 –Asmatu egin du, asmatu egin du! –esaten zuen jendeak.

19 Eta izugarrizko festa antolatu zutenegun hartan jauregian.

20 Oso pozik zegoen Martixio. Bera zela munduko gizonik jakintsuena
esaten zioten.

21 Baina erregeak beste probaren bat jarriko ziola pentsatzen zuen Mar-
tixiok. Eta etxera joateko baimena eskatu zionerregeari.

22 –Bai, bai, joan, nahi baduzu. Baina azkar etorri! –esan zionerregeak.

23 Korrika joan zenMartixio bere etxera. Kapela jantzi zuenburuan eta
laster zen berriro jauregian. Edozer gauza asmatzeko prest zegoen.

24 Jauregi hartako erreginak haurtxo bat espero zuen, haurdun zegoen.
Erregeak alaba ala semea jaioko ote zen jakin nahi zuen. Martixiori
galdetzea izango zela egokiena pentsatu zuen. Baita galdetu ere:

25 –Martixio, asmatuko al zenuke erreginak sabelean daukan haurra
semea ala alaba izango den?

26 –Saiatuko naiz, saiatuko naiz –erantzun zionMartixiok.

27 Erregeak erreginari deitu zion.

28 Martixiok hau esan zionerreginari:

29 –Zoaz hara, eta gero etorri hona.

30 Erreginak Martixiok esandakoa egin zuen.

31 –Ez dakit, errege jauna! Hara doanean semea izango dela iruditzen
zait eta hona datorrenean, berriz, alaba –esan zionMartixiok.

32 Erregea haserretu egin zenhori entzun zuenean. Gizontxo hura ada-
rra jotzen ari zitzaiola pentsatu zuen.

33 –Nik ere badakit horrenbeste! –esan zionerregeak oso haserre–.
Hori al da asmatzaile baten erantzuna? Zigortu egingo zaitut.

34 Eta Martixio gizajoa kartzelan sartu zuten. Kartzela beltz eta ilune-
an. Orduan jakin zuen Martixiok zein tristea den kartzelako bizitza.

35 Handik egun batzuetara, bi haur izan zituen erreginak: semea eta
alaba. Erregea eta erregina harriturik zeuden.

36 –Gizontxo horrek nola asma ditzake hain gauza zailak? –esaten zuten
elkarri begiratuz.

37 Martixio kartzelatik ateratzeko agindu zuenerregeak.

38 Izugarrizko festa antolatu zutenondoren jauregian.

39 –Aupa Martixio, aupa Martixio! –esaten zioten denek.

40 Erregea oso kezkaturik zegoen bere alabarekin. Oinetakoak puska-
tzen zituen gauero neskatilak.

41 –Nire alabak oinetakoak puskatzen ditu gauero. Asmatuko al zenuke
non puskatzen dituen? –galdetu zionerregeak Martixiori.

42 Gau hartan, erregearen alabak lo egiten zuen lekura joan zenMarti-
xio eta zelatan jarri zen . Ezkututik begiratzen zion.

43 Gauerdian, “hodei guztien azpitik eta sasi guztien gainetik” esan eta
ziztu bizian irten zen erregearen alaba bere gelatik.

44 Martixio harriturik geratu zen. Hegan zihoan erregearen alaba.

45 Orduan, Martixiok “hodei guztien azpitik eta sasi guztien gainetik”
esan zueneta atzetik jarraitu zion erreginaren alabari. Nora joaten
zen jakin nahi zuen.

46 Hala, erregearen alaba urrutiko errege baten etxera iritsi zen eta
barrura sartu. Baita Martixio ere bere atzetik. Gertutik ikusi nahi
zuen neskatxa hark zer egiten zuen, gero erregeari esateko.

47 Erregearen alaba gau guztian dantzan ibili zen oinetakoak puskatu
arte.

48 Goiz aldera, “hodei guztien azpitik eta sasi guztien gainetik”esan
zuenberriro erregearen alabak eta etxe aldera abiatu zen.

49 Martixio ere bere atzetik abiatu zen. Baina “sasi guztien gainetik”
esan beharrean, “sasi guztien azpitik”esan zuen. Han joan zenMar-
tixio gizajoa sasipetik sasipera. Gorputz guztia urraturik iritsi zen
jauregira.

50 Martixiok erregeari kontatu zion ikusi zuen dena. Beste errege baten
jauregira joaten zela gauero esan zioneta dantzan puskatzen zituela
oinetakoak.

51 Herriko enparantzara eraman zutenerregearen alaba. Han egur bati
lotuta jarri zuten . Sorgina baitzen.

52 Martixiori nahi zuen dena eman zionerregeak. Bera izan zen handik
aurrera inguru haietako gizonik aberatsena.

53 Hori hala bazan, sar dadila kalabazan eta irten dadila Bitoriako plazan.

Horra hor ipuina, eta horra hor, azpimarratuta, gertaeren berri ematen
duten 59 adizkiak. Azter ditzagun.

• Adizki guzti horiek iragan burutuan daude. Hain zuzen, iragan buru-
tuez baliatzen baikara gertaerak kontatzeko.

• Hala ere, iragan burutuan dauden adizki guztien funtzioa ez da lehen
planoko gertaerak kontatzea. Esaterako, berehala ikusiko dugunez,
beste funtzio bat du bigarren lerrokadako geratu zen adizkiak. Horrega-
tik ez doa letrakera lodian eta ez dugu zenbatu 59 adizki horien artean.

• Dena den, zalantzaren bat sor dezakete hiru adizkik. Honako hauek
dira: “esaten zuen” jendeak(18. lerrokadan),“esaten zuten” elkarri
begiratuz(36) eta “esaten zioten” denek(39). Lehenengo begiratuan,
badirudi lehen planoan daudela. Baina, poliki aztertuz gero, kontura-
tzen gara ez dela horrela. Lehen planoan legoke, adibidez, “esan zuen”
adizkia; baina, behin eta berriro errepikatuz, “esaten zuen” bihurtzen
da eta bigarren planora pasatzen, zentzu errepikakorra hartuta. Izan
ere, bi balio nozional izan ditzake iragan ez-burutuak (ikus EGLU II,
424. or.): errepikakorra eta mugagabea. Eta, hain zuzen, lehenengoa
dute aipatutako hiru adizkiek.

Bai. Kontakizunetan, iragan burutuez baliatu ohi gara gertaeren berri
emateko. Baina, iragan burutuez ez ezik, baita orain burutuez ere, modu
jakin batean erabilita.

Orain burutu hauek, gainera, indar berezia ematen diote kontaketari, har-
tzailearengana hurbilagotuz; edo, zinemako hizkeraz esanda, lehen pla-
noa lehen-lehenengo plano bihurtuz.

Ikus dezagun, “Nafarreteko mendigainean” kontakizunean, nola gauza-
tzen den hurbiltze hori. (Lehen letrakera lodia erabiliz bezala, orain letra-
kera lodi eta azpimarratuz nabarmenduko ditugu lehen-lehenengo
planoko adizkiak.)

Nafarreteko mendigainean 

1 Nafarreteko mendigain hura soil-soilik zegoen. Ezta zuhaitz bat ere.
Txilarra bakarrik, eta hau ere motza. Inon gaizki gelditu baginen, han-
txe bai gelditu ginela benetan gaizki. Horretaz gainera, ez zegoen ez
lur-zulorik eta ez trintxerarik; eta egiterik ere ez, harik eta ilundu arte.

2 Etsai batzuk beste gain batean geldituak ziren, eta handik saihetsez
garbi-garbi harrapatzen zuten gure mendigain hura. Inor deskuidatu eta
zutik jartzen bazen, edo burua altxatzen bazuen, laster zuen balazoa.

3 Handik ordu pare batera, hor ikusi ditugu bi trenkada,mercancías
esaten zaien horietakoak, Miranda aldetik Gasteizera sartzen. Etxe-
berria orduantxe etorria zen eta honela esan zidan:

4 –Iñaki, laster hemen zetorrek guretzat jasa. Hor etorri diren bi tren-
kada horiek guretzat konfite txarrak zekartzatek, eta guk hemen zulo-
rik egiterik ez gau iluna arte.

1.2. Lehen-lehenengo
planoa

5 Hura bai zela negargarria benetan. Oiloak kotan bezala, kuzkur-kuz-
kur eginda han egon behar. Hura bai zela egiazko makurtasuna. Ez da,
ez, halako espetxe eta kartzelarik. Hura zen nahi eta ezin ezer egin.

6 Ez zuten ordu erdirik igaro, gu atakatzeko gauzak antolatzen. Bere-
hala, sekulako kanoinazo-pilak hasi zitzaizkigun. Tropak guregana
nola zetozen ikusten genuen, eta ezer egiterik ez.

7 Halako batez, esku-bonbak botatzen hasi zaizkigu. Gu ere bai mendia-
ren atzeko aldetik, geure fusilen muturretan baioneta sartuta. Baina
haiek ere atzeko aldetik; ez ziren gainera azaltzen. Han nahiko lanak
bagenituen denok ere. Lehenengo saioa, behintzat, horrela bukatu zen.

8 Handik laster, ostera saioa. Baina, oraingoan, sekulako zaldi-sailare-
kin. Etxeberriak, haiek nola zetozen ikusirik, honela esan zidan:

9 –Hi, Iñaki. Metrailadore bat hartu eta, txilar tartez tarte, hor beheko
zabal horretara joan behar diagu. Bestela, hemen denok hilko gaituk.

10 Halaxe egin genuen. Jaitsi gara txilar tartetik lurrean arrastaka, eta
halako txoko batean jarri.

11 Handik hain egoki harrapatzen genuen zaldizkoen etorrera, eta bai
goizean hartutako mendigainaren bizkarra ere. Txilar handirik ez
zegoen; eta gu hantxe, lurrari musu emanez. Hiru lagun ginen: Etxe-
berria, ni eta hirugarrena, Luis Arregi, azkoitiarra; nik ezagutu dudan
mutilik iaioenetako bat.

12 Zaldizko horiek harro-harro zetozen. Haiek ez zuten pentsatzen ere,
bidean, zabalgune haietan, ezeren oztoporik izango zutenik. Haiek,
mendigain hartaraino etsairik ez zegoela usteko zuten. Gizajo haiek
ere ez izan guztizko maliziak.

13 Gu, hiru lagunok, patxadan-patxadan eta hil ala bizi, hortxe ehun bat
metrora inguratzen utzi genien. Etxeberriak pistola metrailadorea
zeukan. Luis Arregik ere, pistola metrailadorea. Eta nik, fusil metrai-
ladore bat, berrogeita bost peinerekin.

14 Berrogeita bost peine haiek katua bezala lurrean arrastaka eramaten,
nekaldi ederra izan genuen. Haiekin zaldieria hura ez zatitzekotan,
gureak egin zuen. Hantxe jokatu genuen bizia, behin behar eta.

15 Zaldizko haiek, zabaldurik eta lerro bat eginik, orruka eta builaka
zetozen. Nire ustetan, pattar-puskaren bat edanik zeuden:asaltapa-
rapetos, alegia. Izan ere, Gasteiztik ateratzean, ez zuten C bitamina
hartuko. Behintzat, oso itsutuak etorri ziren guregana.

16 Ni ezin egonik nengoen, neure fusil metrailadorearekin tiroka hasi
gabe. Etxeberria, berriz, nahiz berez urduri samarra izan, oso buru-
tsua zen, eta honela esaten zidan:

17 –Zarpa, hago lasai, hago lasai! Hemen gu ez gaudek inork ikusteko
eta! Utzi oraindik gehiago arrimatzen.

18 Hizketa hauek denak minutu erdi barruan ziren. Halako batez, ehun
bat metrora zeudenean, honela esan dit:

19 –Ea, Zarpa! Hasi, motel!

20 Hasi gara hirurok batera. Nik,ta-ta-ta-ta-ta-ta, fusil metrailadorea
alde batetik bestera mugitzen nuen, marra bat bezala eginik. Zaldiek,
zauriturik, iiiiii irintzi egiten zuten eta zutik jartzen ziren, bi eskuak
gora altxatuta. Orduan, jakina, gainean zihoana lurrera; eta zaldia,
nahiz zaurituta egon, korrika ostera Gasteiz aldera, lehen etorri zen
bidetik. Nik lehenagotik astoek zer egiten zuten banekien, baina zal-
diek ez. Egun hartan ederki asko ikasi nuen.

21 Gainean zihoazenak, noski, den-denak zauritu eta hilak ez ziren izan-
go. Hori badakit. Baina zutik ihesi abiatzen zena botatzen nuela ere
ongi dakit. Han ez zitzaigun guri inor gehiago azaldu. Ezta txindurri-
rik ere.

Beraz, bost adizkik marrazten dute, kontakizun honetan, lehen-lehenengo
planoa; eta bostak daude orain burutuan. Horrek ez du esan nahi, hala ere,
orain burutuan dauden adizki guztiek adierazten dutenik lehen-lehenengo
planoa. Izan ere, bost horietaz gain, badaude beste orain burutu batzuk ere,
baina bestelako funtzioa betez, aurrerago ikusiko dugun bezala.

Kontakizuna, ordea, ez da gertaera hutsez osatzen. Izan ere, marko bate-
an suertatzen dira gertaerak.

Marko horretan, berriz, bi osagai-mota aurki ditzakegu: gertaera zaha-
rrak eta lehen planoko gertaeren bigarren planoak.

Eta, besteak beste, adizkiez baliatzen gara markoa eratzeko ere. Ikus
dezagun nola, bigarren planotik hasita.

Hona hemen azpimarratuta, lehentxeago ikusitako “Martixio asmatzai-
lea” ipuinean, markoa eratzen duten adizkiak. (Oharra: kendu egin ditut
bi pasarte, bigarren planorik ez dutelako: 25-34 eta 47-54.)

Martixio asmatzailea

1 Herritxo batean, Martixio izeneko zapatari txiki bat bizi zen.

2 Oso langilea zen, baina zapatari txarra. Ez zueninoiz zapatarik behar
bezala konpontzen. Azkenerako, lanik gabe geratu zen. Inork ez zion
zapatarik eramatenkonpontzeko. Eta ez zuenjateko hainbat ere ira-
bazten. Oso pobre bizi zenMartixio zapataria.

3 Egun batez, eskale bat joan zen Martixioren etxera. Tan-tan, atea jo
zuen.

4 –Nor zara? Zer nahi duzu? –galdetu zion Martixiok.

5 –Eskale bat naiz. Hiru egun hauetan ez dut ezer jan. Mokadutxo
baten eske nator.

6 Martixiok ogi bat besterik ez zeukanetxean. Baina bihotz oneko
gizona zeneta oso-osorik eman zion eskaleari.

2. Markoa

2.1. Bigarren planoa

7 Eskaleak buruan zeukan kapela eman zion hau esanez:

8 –Tori kapela hau. Hori buruan jantzita daukazun bakoitzean, gauza
guztiak asmatzeko gai izango zara.

9 Handik aurrera oso famatu bihurtu zen Martixio. Jende guztiak hari
buruz hitz egiten zuen; gauza guztiak asmatzen baitzituen. Harriturik
zeudendenak gizontxo haren jakinduriaz.

10 Erregeak ere jakin zuen zein asmatzaile ona zen Martixio. Eta bere
jauregira deitu zion. Bazeukala gizon huraxe ezagutzeko gogoa esan
zuen. Gizontxo hari buruz jendeak esaten zuena egia ote zen jakin
nahi zuenerregeak.

11 Pozik joan zen Martixio erregearen jauregira. Gizon pobrea zenez,
horrelako leku dotoreetan inoiz sartu gabe zegoen. Baina ez zuen uste
ezer asmatu beharko zuenik eta kapelarik gabe joan zen.

12 Erregeak lehenengo proba jarri zion. Oso proba xelebrea, gainera.

13 Kaxa itxi bat jarri zion Martixiori aurrean. Kaxa hura kakaz beterik
zegoen.

14 –Ea, Martixio! Asmatuko al zenuke kaxa honen barruan zer dagoen?
–galdetu zion erregeak.

15 Martixiok ez zuenhalako galderarik esperoeta larritu egin zen; ez
baitzeukan kapelarik buruan. Eta Martixiok, larritzen zenean, “kaka
zaharra” esateko ohitura zeukan.

16 Martixio isilik egon zen denbora luzez kaxaren aurrean. Nola asma-
tuko zuen, ba, han barruan zer zegoen, ez zeukan kapelarik eta? Gero
eta larriago zegoen. “Kaka zaharra”, esan zuen haserreturik.

17 Erregeak kaxa irekitzeko agindu zuen. Barruan kaka zegoela ikusi
zutenean, harriturik geratu ziren han zeuden guztiak.

18 –Asmatu egin du, asmatu egin du! –esaten zuenjendeak.

19 Eta izugarrizko festa antolatu zuten egun hartan jauregian.

20 Oso pozik zegoenMartixio. Bera zela munduko gizonik jakintsuena
esaten zioten.

21 Baina erregeak beste probaren bat jarriko ziola pentsatzen zuenMar-
tixiok. Eta etxera joateko baimena eskatu zion erregeari.

22 –Bai, bai, joan, nahi baduzu. Baina azkar etorri! –esan zion erregeak.

23 Korrika joan zen Martixio bere etxera. Kapela jantzi zuen buruan eta
laster zenberriro jauregian. Edozer gauza asmatzeko prest zegoen.

24 Jauregi hartako erreginak haurtxo bat espero zuen, haurdun zegoen.
Erregeak alaba ala semea jaioko ote zen jakin nahi zuen. Martixiori
galdetzea izango zela egokiena pentsatu zuen. Baita galdetu ere:

[...]

35 Handik egun batzuetara, bi haur izan zituen erreginak: semea eta
alaba. Erregea eta erregina harriturik zeuden.

36 –Gizontxo horrek nola asma ditzake hain gauza zailak? –esaten zuten
elkarri begiratuz.

37 Martixio kartzelatik ateratzeko agindu zuen erregeak.

38 Izugarrizko festa antolatu zuten ondoren jauregian.

39 –Aupa Martixio, aupa Martixio! –esaten ziotendenek.

40 Erregea oso kezkaturik zegoenbere alabarekin. Oinetakoak puska-
tzen zituengauero neskatilak.

41 –Nire alabak oinetakoak puskatzen ditu gauero. Asmatuko al zenuke
non puskatzen dituen? –galdetu zion erregeak Martixiori.

42 Gau hartan, erregearen alabak lo egiten zuen lekura joan zen Marti-
xio eta zelatan jarri zen. Ezkututik begiratzen zion.

43 Gauerdian, “hodei guztien azpitik eta sasi guztien gainetik” esan eta
ziztu bizian irten zen erregearen alaba bere gelatik.

44 Martixio harriturik geratu zen. Hegan zihoanerregearen alaba.

45 Orduan, Martixiok “hodei guztien azpitik eta sasi guztien gainetik”
esan zuen eta atzetik jarraitu zion erreginaren alabari. Nora joaten
zen jakin nahi zuen.

46 Hala, erregearen alaba urrutiko errege baten etxera iritsi zen eta
barrura sartu. Baita Martixio ere bere atzetik. Gertutik ikusi nahi
zuenneskatxa hark zer egiten zuen, gero erregeari esateko.

[...]

Beraz, “Martixio asmatzailea” ipuinean, 35 adizkik eratzen dute gertae-
ren bigarren planoa.

Eta honela sailka ditzakegu: bederatzi,aditz berezideitutakoei dagozkie
(bizi, nahi, uste, espero); beste hamabost, adizki trinkoak dira (izan,
eduki, egon eta joan aditzei dagozkienak); eta gainerako hamaikak, adiz-
ki perifrastikoak.

Izan ere, lehenaldiko kontakizunetan, honako adizki hauek marrazten
dute gertaeren bigarren planoa: aditz berezien iragan puntualek (“bizi
zen”), adizki trinkoen iragan puntualek (“zen”, “zeukan”...) eta adizki
perifrastikoen iragan ez-burutuek (“konpontzen zuen”, “eramaten
zion”...).

Baina gertaera zaharrek ere osatzen dute kontakizunaren markoa. Eta,
hain zuzen, gertaera zahar bati dagokio bigarren lerrokadako “gertatu
zen” adizkia. (Horrexegatik, hain zuzen, ez dugu zenbatu lehen planoko
adizkiekin batera.)

Gertaera zaharrak horixe dira: gertaerak, baina kontakizunaren aurreko-
ak; kontakizuna kokatua dagoeneko denbora baino lehenago gertatutako-
ak. Eta hauek ere, esan bezala, kontakizunaren markoa eratzen dute,

2.2. Gertaera zaharra

nahiz eta gertaera izan. (Izen horiek erabiliko ditugu aurrerantzean ere:
gertaera zaharra, kontakizunaren aurrekoari deitzeko; eta gertaera, bes-
terik gabe, kontakizunaren denboran gertatzen denari deitzeko.)

Gertaera zaharrak, bestalde, kontakizunaren hasieran joan daitezke edo
kontakizunean bertan tartekatuta. Ikus dezagun nola, “Udazkenaren bal-
koitik” kontakizunean. (Letrakera lodiaz nabarmendu ditugu gertaera
zaharrak.)

Udazkenaren balkoitik

1 Indalezio Kortak Joxepa Sein bere emaztearen sabelera begiratzen
zuen txit harrituta.

2 –Lehen ezer ez eta orain zerbait... Ezerezetik zerbait sortzea... Horiek
ditun mirariak, ez Lourdeskoak, Joxepa! –esan zion; biziaren mira-
riaz erabat liluraturik.

3 Joxepak irribarretsu erantzun zion.

4 –Hi... orain konturatu naizela... Ez zegon ba txapel zahar hau erdi gas-
tatuta...! Zergatik ez didan Lourdesa joatean txapel berri bat erosten?

5 –Zer uste duk, Indalezio...? Lourdesko txapela handienak ere ez dik
hire buru huts hori beteko!

6 –Ez al nuen, bada, orain dela gutxi arte, haizez beteta? 

7 Haizea... Lurra eta haizea: bere gogaide Joxe Ibargoienez oroitu zen.

8 –Lurra eta haizearen arteko metafora duk bizia –esan zion Joxe
Ibargoienek behin batez.

9 Burmuinetan grabaturik geratu zitzaion Indaleziori Joxe Ibar-
goienen esaldia. Geroztik zenbat bider ez ote zen bere lagun min
hartaz oroitu? Literaturzale amorratua, gerra hasi baino bi urte-
bete lehenago tertulia literario apal baten antzeko zerbait hasi
nahi izan zuen.

10 –Egia duk nik afizio handia dudala letzeko... baina “estudios pri-
marios”, ez nauk hortik pasa. Gainera, kamioiarekin gelditu
gabe gabiltzak, ez zekiat astirik izango dudan.

11 –Baina hik talentua daukak! Irudimen handiko gizona haiz!
Astean behin edo bitan bil gaitezkek.

12 Horrela ezagutu ahal izan zituen Indaleziok bertagotik bizitzan
zehar atseginen izango zitzaizkion idazleak: gaztelauen artean,
Gómez de la Serna, haren gregeriak batez ere; euskaldunen arte-
an, berriz, hasieran zail egin zitzaion arren, Lizardi, izadiari
ematen zion tratamenduarengatik batik bat.

13 Oroitzapenak zurrunbiloka, gerra hasi baino hilabete lehenagoko
pasadizo bat gailendu zitzaion.

Joxek galdera bat egin zuen: “Zer da, udazkenaren adarretatik
askatuz, haizearen besotik kulunka erortzen ari den hostoa?”.

Biharamunean, astelehena, kamioian zihoala, mundu berri
baten ateak zabalduko zituen giltza bere esku bailegoan, bentu-
razale baten antzera, erantzun zuzenaren bila abiatu zen Indale-
zio. Egun osoan galdera burutik kendu ezinean ibili zen,
erantzun egokirik asmatzen ez. Eta etxera itzuli eta paretatik
zintzilik zegoen pendulua ikusi zuenean, argia egin zitzaion: “zer
izango da kulunka erortzen ari den hostoa udazkenaren pendu-
lua baizik?”, munduko harribitxirik preziatuena aurkitu balu
bezala sentitu zen.

14 –Gómez de la Sernak berak firmatuko likek –esango zion Joxek.

15 –Honezkero berak ere asmatuta ez badauka...

16 –Orain ere pikutan al hago? –bat-batean moztu zizkion hegoak Joxe-
pak Indaleziori.

17 –Joxe Ibargoienez gogoratu naun.

18 –Orduan berriro habil airea eta lurrarekin bueltaka...

19 –Beno...

20 –Izan ere, arrazoi zian... Airea bezalakoa haizela, nork uka?

21 Airea: ezerez dirudien baina milaka hegoen itzalek eusten duten zer-
bait hori.

22 –Ezerezetik zerbait... –errepikatu zion Indaleziok, harridura beraren-
gandik ezin uxatuz.

23 Indalezio umontzira hurbildu zen laztanki ferekatzeko. Ezerezetik
zerbait. Ezereza: zenbat bider hitz honen inguruan ibili beharra!
Baina ez zion beldurrik hitzari Indaleziok, beste gauza askoren gai-
nean, biziari buruzko iritzi baikorra baitzuen. Ezereza: errotik moztu-
ta, falta zitzaion hanka, adibidez. Gerra anker hartan galduta, une
hartaz oroitu zen.

24 Nafarreteko mendigain batean gertatu zen, defentsarako harresi
bakartzat, han-hemenka barreiaturik zeuden txilardi mixerable
batzuk zituztela. C.N.T.ko batailoi batean integratuta, beste
batailoi bateko soldaduei erreleboa egitera zihoazkien. Une bere-
an ia, sorpresaz harrapatu zituzten etsaiek. Hango hilketa eta
triskantza! Hango oihu eta lantuak! Indalezio ere belaun txiki-
tuarekin suertatu zen. Nola edo hala erretiratu zuten lagunek.

25 –Ez du itxura onik –esan zion sendagileak.

26 –Baina biziko al naiz? –egia exijituz, galdetu zion Indaleziok,
oinazearen erditik.

27 –Bai... baina... –eta hanka txikituan pausatu zuen medikuak
begirada.

28 –Baina biziko al naiz? –galdetu zion ostera, etsigabeki.

29 –Nik hori ezin esan... Horrela bat baino gehiago bizirik atera
izan dugu, baina... –eta ezker-eskuin higitu zuen osagileak

burua, ezkor, begirada hanka odoleztatuan pausatzen zuelarik
berriro.

30 –Moztu egin behar...! –bukatu zuen Indaleziok.

31 –Bai... eta lehenbailehen bada, hobe.

32 Alta eman ziotenean oinetako bakarra ekarri zioten.

33 –Eta bestea...? –galdetu zuen.

34 Erizainak handik gutxira ekarri zion, urduritsu.

35 Oinetako hura hartu, begiak itxi eta eskunabaz laztandu zuen,
hanka galduak utzitako hutsunean hotzikara bat sentitzen zuelarik.

36 –Azeleratzeko motz samarra... –mintzatu zen, hutsune hari so.

37 Harri eta zur begiratu zion erizainak.

38 Gero bere kontra estutu zuen oinetako hura:

39 –Ni ere neure aita defuntua bezala izango naiz.

40 Eta zapatari izatea erabaki zuen.

Beraz, hiru gertaera zahar daude txertatuta “Udazkenaren balkoitik” kon-
takizunean: 8-12, 13-15 eta 24-40 lerrokadakoak.

Txertaketa hori dela eta, bereizketa bat egin beharrean gaude; batetik,
historia edo argumentua daukagu eta, bestetik, bilbea (edo trama). Izan
ere, gertaerek osatzen dute historia edo argumentua, baina gertatu diren
ordenan. Gertaera horiek, ordea, beste ordena batean ere azal daitezke
kontakizunean. Eta horixe da bilbea: kontakizunean historia edo argu-
mentua azaltzeko modua.

Azkenik, ez dago esan beharrik, noski, gertaera zaharretan ere berdin
bereizten direla gertaerak eta markoa.

Dena den, beste zenbait kontakizunetan, gertaera zaharrak ez dira horren
markatuak egongo; gertartu berriak direlako edo. Esaterako, itzul gaite-
zen “Nafarreteko mendigainean” kontakizunera eta, lehen lau lerrokadak
hartuz, errepara diezaiegun bi adizkiri (orain azpimarratutako bi horiei).

1 Nafarreteko mendigain hura soil-soilik zegoen. Ezta zuhaitz bat ere.
Txilarra bakarrik, eta hau ere motza. Inon gaizki gelditu baginen, han-
txe bai gelditu ginela benetan gaizki. Horretaz gainera, ez zegoen ez
lur-zulorik eta ez trintxerarik; eta egiterik ere ez, harik eta ilundu arte.

2 Etsai batzuk beste gain batean geldituak ziren, eta handik saihetsez
garbi-garbi harrapatzen zuten gure mendigain hura. Inor deskuidatu eta
zutik jartzen bazen, edo burua altxatzen bazuen, laster zuen balazoa.

3 Handik ordu-pare batera, hor ikusi ditugu bi trenkada,mercancías
esaten zaien horietakoak, Miranda aldetik Gasteizera sartzen. Etxebe-
rria orduantxe etorria zeneta honela esan zidan:

4 –Iñaki, laster hemen zetorrek guretzat jasa. Hor etorri diren bi trenka-
da horiek guretzat konfite txarrak zekartzatek, eta guk hemen zulorik
egiterik ez gau iluna arte.

Azpimarratutako bi adizki horiek ere gertaera zaharrak adierazten dituz-
te: kontatzen ari zaizkigun gertaerak baino lehentxeagokoak. Adizki
hauek, gaztelaniaz, pluskuanperfektuan ematen ditugu:habían quedado
eta había venido(horixe da, hain zuzen,pluscuanperfektua: perfektu-
aren aurrekoa).

Kontakizun batean, iruzkinak ere aurki ditzakegu: ez gertaera eta ez
marko diren iruzkinak, eta kontalariak egiten dituenak. Esaterako, “Mar-
tixio asmatzailea” ipuineko azken esaldia: “Hori hala bazan sar dadila
kalabazan eta irten dadila Bitoriako plazan”. Antzeko amaiera dute, jaki-
na denez, hainbat euskal ipuin zaharrek.

Baina bestelako iruzkinak ere tartekatzen ditu kontalariak, hirugarren per-
tsonan nahiz lehenengoan ari dela. Kontakizunaren osagai hau, ordea,
aurreko biak baino arinago aztertuko dugu, ia aurzkepen hutsera mugatuz.

Iruzkin askok adizkia orainaldian izaten dute. Esaterako, hona hemen
bat, “Makilakixki” ipuin ezagunetik hartua: 30. lerrokadan dago, azpi-
marratuta.

26 Hurrengo goizean, mutil hark hartu ostalariaren mahaia, berea zela-
koan, eta alde egin omen zuen.

27 Etxera joan zenean, esan omen zion bere aitari eta anaiei nolako
mahaia zekarren. Eta, hala, mahai horri, denen aurrean, deadar egiten
omen zion:

28 –Jar ezak bazkaria.

29 Baina mahaiak ez omen zion ezer prestatzen.

30 Mutil gizajoa,ez da harritzekoa eta, oso triste geratu omen zen.

“Nafarreteko mendigainean” kontakizunean ere, bi iruzkin ditugu, adiz-
kia orainaldian dutela. Hona hemen:

5 Hura bai zela negargarria benetan. Oiloak kotan bezala, kuzkur-
-kuzkur eginda han egon behar. Hura bai zela egiazko makurtasuna.
Ez da, ez, halako espetxe eta kartzelarik. Hura zen nahi eta ezin ezer
egin.

21 Gainean zihoazenak, noski, den-denak zauritu eta hilak ez ziren izan-
go. Hori badakit. Baina zutik ihesi abiatzen zena botatzen nuela ere
ongi dakit. Han ez zitzaigun guri inor gehiago azaldu. Ezta txindurri-
rik ere.

Bigarren lerrokada honetako lehen iruzkina ez da mugatzen adizkia orai-
naldian dagoen esaldira: aurreko esaldia ere hartzen du,hori anaforikoaz
baliatuz. Antzekoa gertatzen da lehenengo lerrokadan ere,halakoanafo-
rikoa dela medio. Hala ere, batzuetan ez da garbi nabaritzen bigarren pla-
noaren eta iruzkinaren arteko bereizketa.

Dena den, kontakizun berean, badira beste iruzkin batzuk ere, nahiz eta
adizkia ez dagoen orainaldian. Adibidez:

3. Iruzkinak

15 Zaldizko haiek, zabaldurik eta lerro bat eginik, orruka eta builaka
zetozen. Nire ustetan, pattar-puskaren bat edanik zeuden:asaltapa-
rapetos, alegia. Izan ere, Gasteiztik ateratzean, ez zutenC bitamina
hartuko. Behintzat, oso itsutuak etorri ziren guregana.

Pasarte honetan, 1) “nire ustetan” horrek ematen dio lehenengo esaldiari
iruzkin-airea eta 2) hurrengo esaldiari ere eragiten dio, adizkia iragan
geroan eskatuz eta menturazko modaltasunaz kutsatuz (ikus EGLU II,
425. or.).

“Martixio asmatzailea” ipuinean ere, antzeko iruzkin bat aurkitzen dugu:

16 Martixio isilik egon zen denbora luzez kaxaren aurrean. Nola asma-
tuko zuen, ba, han barruan zer zegoen, ez zeukan kapelarik eta? Gero
eta larriago zegoen. “Kaka zaharra”, esan zuen haserreturik.

Alkainen kontakizunera itzuliz, hona hemen beste hiru iruzkin:

14 Berrogeita bost peine haiek katua bezala lurrean arrastaka eramaten,
nekaldi ederra izan genuen. Haiekin zaldieria hura ez zatitzekotan,
gureak egin zuen. Hantxe jokatu genuen bizia, behin behar eta.

1 Nafarreteko mendigain hura soil-soilik zegoen. Ezta zuhaitz bat ere.
Txilarra bakarrik, eta hau ere motza. Inon gaizki gelditu baginen,
hantxe bai gelditu ginelabenetan gaizki. Horretaz gainera, ez zegoen
ez lur-zulorik eta ez trintxerarik; eta egiterik ere ez, harik eta ilundu
arte.

2 Etsai batzuk beste gain batean geldituak ziren, eta handik saihetsez
garbi-garbi harrapatzen zuten gure mendigain hura. Inor deskuidatu eta
zutik jartzen bazen, edo burua altxatzen bazuen, laster zuenbalazoa.

Bada, ordea, beste iruzkin bat ere: adizki ez-jokatua daramana. Baina
merezi du aipatzea (aditz ez-jokatua azpimarratuz), behin baino gehiago-
tan ikusiko baitugu zenbait ahozko testutan:

12 Zaldizko horiek harro-harro zetozen. Haiek ez zuten pentsatzen ere,
bidean, zabalgune haietan, ezeren oztoporik izango zutenik. Haiek,
mendigain hartaraino etsairik ez zegoela usteko zuten. Gizajo haiek
ere ez izanguztizko maliziak.

Aurreko esaldia ere iruzkina da: “Haiek, mendigain hartaraino etsairik ez
zegoela usteko zuten”. Dena den, besterik gabe, azalpen xume honetan
utziko dugu, oraingoz, kontakizunaren hirugarren osagai honena. 

Aurreko hiru puntu horietan azaldutakoa laburbilduz, sei adizki-sail
bereiz ditzakegu, kontuan hartuta nola moldatzen dituzten gertaerak,
markoa eta iruzkinak, lehenaldian egindako kontakizunetan. Gogora
ditzagun, bide batez,EGLU II liburukian lantzen diren zenbait puntu:
adizkien balio nozionalak (417-425. or.), zenbait aditz bereziren formak
(153-164. or.; orrialde hauetara jo beharko dugu salbuespenen berri iza-
teko) eta perifrasi-multzo jakin bat (474. or.). Hain zuzen, liburuki horre-
tako terminologia darabilgu adizki bakoitza izendatzeko.

4. Laburbilduz:
adizkien egitekoa

kontakizunaren
osagaiak eratzen

Iragan burutua: “etorri zen”, “nahi izan zuen”

• Gertaeren berri ematen du.

• Ezinbestekoa da kontakizunetan: adizki hau gabe ez dago kontakizunik.

• Oharra: aditz bereziek “izan” adizkia ere badaramate iragan burutuan:
“nahi izan zuen”, “bizi izan zen”, “uste izan zuen”...

• EGLU II: 424-425. eta 159-164. or.

Iragan puntuala: “zetorren”, “nahi zuen”

• Gertaeren bigarren planoa adierazten du, iragan ez-burutuarekin batera.

• Oharra: aditz berezi puntukariek, formaz, iragan burutuaren itxura
dute: “nahi zuen”, “bizi zen”, “uste zuen”...

• EGLU II, 424. eta 159-164. or.

Iragan ez-burutua: “etortzen zen”, “nahi izaten zuen”

• Gertaeren bigarren planoa adierazten du, iragan puntualarekin batera.

• Oharra: aditz bereziek “izaten” adizkia ere badaramate iragan ez-buru-
tuan: “uste izaten zuen”, “nahi izan zuen”, “bizitzen zen” (inpertsona-
lean soilik)...

• EGLU II, 424. or. eta 159-164. or.

Orain burutua: “etorri da”

• Kontakizunaren lehen-lehen planoa adierazten du, gertaerak hurbilago
sentiaraziz.

• EGLU II, 420. or.

Oraina

• Iruzkinak egiteko erabiltzen da, nahiz eta beste adizki batzuk ere erabil
daitezkeen.

• EGLU II, 417-421. or.

Partizipioa + -a + izan iragana (“etorria zen”)

• Gertaera zaharrak adierazten ditu.

• EGLU II, 474. or.

Sarreran esan bezala, gehiago ere zehaztu eta xeha daiteke azterketa,
baina lehen hurbilpen honetan geratuko gara oraingoz.

Bi liburu- edo lan-mota erabili ditut artikulua lan-
tzen: 1) aztertutako kontakizunak eta 2) kontakizu-
nari buruzko teorikoak. Hemen ere, bi sailetan
banatu ditut: lehenengoan, kontakizun bakoitzaren
berri emanez eta, bigarrenean, liburuak eta lanak
soil-soil aipatuz.

Aztertutako kontakizunak

Batetik, hiru kontakizun landu ditugu artikuluan, eta
“Makilakixki” ipuinaren pasarte bat ere erabili
dugu. Hona hemen bakoitzaren ezaugarriak, azal-
tzen diren ordenaren arabera.

“Martixio asmatzailea”

Ipuin honen jatorrizko testua Joxe Migel Baran-
diaranek eman zuen,El mundo en la mente
popular vasca obran (Donostia, Auñamendi,
Colección Auñamendi, 27. zenb., 1972, 2. argi-
talpena). Gero, hortik moldatu du Joxe Antonio
Ormazabalek (Donostia, Elkar, Axut saila, 10.
zenb., 1983).

Hemen, Ormazabalen testua erabili dut, baina
aldaketatxo batzuk eginez, Euskaltzaindiaren
azkeneko arauei jarraiki. Honako hauek:batean
(1. lerrokadan),famatu (9.ean),hitz egiten(9),
baitzituen(9), baitzeukan(15), batzuetara(35),
baitzen (51). Gainera, koma gutxi batzuk ere
ukitu dizkiot. 

Azkenik, akats gramatikal bat zuzendu diot, 52.
lerrokadan,izan zenipiniz zen adizkiaren ordez.
Zuzenketa hau funtsezkoa da, egindako azterke-
taren ikuspegitik.

“Nafarreteko mendigainean”

Kontakizun hau Iñaki Alkainen Gerrateko ibille-
rak I liburutik hartua dago, “Nafarrete” izeneko
kapitulutik (Tolosa, Auspoa, 148, 148-151. or.,
1981).

Honako, euskara batuan jarri dut. Eta huskeria-
ren bat ere ukitu diot.

Hiru liburuk osatzen dute obra osoa (Auspoa, 148,
149 eta 150), eta ahozkoaren ezaugarri guztiak
dituzten kontakizun zoragarriz dago moldatua.

“Udazkenaren balkoitik”

Kontakizun hau Juan Mari Irigoienen Udazke-
naren balkoitik eleberriaren hasiera da (Donos-
tia, Erein, 9-10. or., 1987).

Koma bat kendu (lehenengo esaldian) eta lau
huskeria aldatu dizkiot, gaurko ortografiara ego-
kituz: 12. lerrokadan,batik batipini dut jatorriz-
ko batik-bat-en ordez; 23an,iritzi eritzi-ren
ordez, eta baitzuen, bait zuen-en ordez; eta 24an,
han-hemenka, han hemenka-ren ordez. Gainera,
bitan zatitu dut 13. lerrokada, gertaera zaharra
hobeto bereiztearren; eta, lerrokada horretan
bertan,erantzunipini dut,erantzunik-en ordez.

Azpimarratzekoa da, bestalde, Iñaki Alkainen
“Nafarrete” izeneko kapituluan dagoela oinarri-
tuta zati bat.

“Makilakixki”

Joxe Migel Barandiaranek jaso zuen ipuin hau,
Ataunen, 1921ean, Munduate baserriko Felipe
Apalategiren ahotik.

Honako, euskara batura moldatu dut aipatutako
pasartea,Obras completas II: Eusko Folklore
liburukitik hartu (Bilbao, La Gran Enciclopedia
Vasca, 269-271. or., 1973) eta komak gaurko
erara ipiniz.

